
Herr Schüüch

bemerkt, als er die Straßenbahn besteigen will, daß er kein Kleingeld hat. So geht er in die nahe Konditorei, kauft

sich eine Torte und erhält kleines Herausgeld. Und nun sitzt er mit dem Kleingeld im Tram und mit der Torte,

mit der er nichts anzufangen weiß, weil er nichts Süßes essen darf.

Wenn hütt aina odar au aini
gsächsch, wo mit schtiara Blickh
und Schpudar in da Muulwinkhal
inna Zittig iina luagat, so ischas

sihhar a BLICKH-Lääsar odar a

BLICKH-Lääsari, wo aswas für
iarni gaischtig Entwickhlig tüand
I bin susch nitt zhaa für Protäscht-
Umzüüg vu Buaba und Maitla.
I khann mii nemmli no ganz guat
an dHitlarzitt ärinnara, wo Hitlar-

Jugand immar denn demonschtriart
hätt, wenns dar Raichsjugandfüarar
hett wella. Abar mengmool hanni
denn a schwiikhoga Fröüd, wenn
ii a Protäscht-Umzug gsähha, wia
dää vu da Khantoonsschüalar und
da Khantoonsschüalarinna. Dia sind

mit Plakhaat dur dSchtrooßa vu
Khuur marschiart und sind für aina

vu iarna Lehrar iigschtanda, wo
vum BLICKH aaggriffa wordan
isch. Dä Tütsch-Profässar hätt als

Offiziar in siinara Rekhrutaschual

Belegt» Brötchen

ganz gross mit J.

Cent»»*

dar <Blickh> varbotta. Im Hiiblickh
uff da Blickh wääri das noch mii-
nara Mainig nitt ganz falsch, abar

ma khann natüürli sääga: Bejm
Varbütta vum Blickh fangts aa -
abar wo höört zVarbüütan uuf?

Natüürli, dar Blickh isch varruckht
worda, was ma - vum Blickh uus

gsähha - khann begriifa. Und schu

sinds übar dä Offiziar häära gfalla.
Dräckhat, wia sichs für da Blickh
khöört. Dar Gipfal isch abar, daß
darzua au no dar Ziviilpruaf, also

dar Tütsch-Profässar vu dar Khan-
toonsschual, aagriffa wordan isch.

Dar Blickh hätt sich nitt gschemmt
zum Schriiba, dEltara vu da Schüa-
lar vu dem Profässar söllandi jo
uff dia politischi Entwickhlig vu
iarna Khindar uufpassa, das sej a

Faind vu üüsarar Demokhrazii!
A sonaswas schriibt uusgrächnat das

Plettli, wo nu exischtiara khann,
wells inama demokhratischa Lendli
(laidar) ärschiina tarf.
Braavi Khantoonsschüalar! Hof-
fantli hätt öüara Protäschtmarsch

Ärfolg, so daß khai rächta Khuurar
mee da Blickh in da Blickh iina
tuat!

